
Molimo, proslijedite svojim dopisnicima u Strasbourgu/
Strassburgu!

Strasbourg/Strassburg, 10. oktobar 2012.
Majke Srebrenice žele pozvati Ujedinjene narode na odgovornost

Očekuje se dolazak 170 Bošnjakinja u Strasbourgu

Preživjeli genocida očekuju zadovoljenje zbog pretrpljenih zločina i 
pravdu:Evropski Sud za ljudska prava treba ispitati imunitet Ujedinjeih 
naroda u slučaju „Srebrenica“
Društvo za ugrožene narode podržava „Majke Srebrenice“, koje će u 
četvrtak Evropskom sudu za ljudska prava uložiti žalbu na presudu po 
kojoj je u „slučaju Srebrenica“ dodijeljen imunitet Ujedinjenin narodima, a 
koju je izrekao najveći holandski civilni Sud. 
„Prema presudi ovog najvišeg Suda Holandije (Hoge Raad) Ujedinjeni 
narodi i njeni „plavi šljemovi“ ne mogu se pozvati na odgovornost čak ni u 

slučaju očiglednog pogrešnog djelovanja, iako Srebrenica vapi za 
zadovoljenjem zbog pretrpljenih zločina i pravdom“, izjavio je generalni 
sekretar Društva za ugrožene narode Tilman Zülch. „Pored neizmjerne boli
zbog smrti svojih bližnjih, preživjele žrtve osjećaju ogromno razočarenje zbog 
toga što ih je cijeli svijet ostavio na cjedilu i nezaštićene izručio ubicama. 
Ljudi u Srebrenici dali su se razoružati od strane „plavih šljemova“ i svoje 
živote stavili su u ruke zaštitnih snaga UN-a. To što su nezaštićeni 

doživjeli gorko razočarenje ne smije postati uzorom ponašanja ubuduće. 
Jer, tako bi se budući počinitelji ohrabrili da počine nove zločne.“

Najviši Sud Holandije (Hoge Raad) odlučio je 13. aprila 2012. da UN čak 
i u slučaju Srebrenice uživa apsolutni imunitet. Oko 6 000 rođaka 8 327 
žrtava masakra iz tzv. zaštićene zone Srebrenice, u koju su srpske trupe 
bez otpora „plavih šljemova“ umarširale 11.jula 1995., tužile su Ujedinjene
narode i holandsku državu. Presudom se Ujedinjeni narodi i holandska 
država oslobađaju suodgovornosti za masakr nad bošnjačkim mladićma,
odraslim muškarcima te nad nekoliko stotina žena.

Delegacija od 170 „majki iz Srebrenice“ već je na putu za Strasbourg.

Skupa s advokatima koji ih zastupaju, Dr. Axel Hagedorn und 
Marco R. Gerritsen (Van Diepen Van der Kroef Advocaten iz Amsterdama) 
na konferenciji za štampu objasniće razloge podnošenja žalbe. 

Pozivamo Vas najsrdačnije da dođete na KONFERENCIJU ZA ŠTAMPU
u četvrtak, 11.10.2012. u 11.00 sati godine ispred Suda za ljudska prava u
Strasbourgu.
Ako budete imali pitanja, na raspolaganju Vam stoji referent za 
jugoistočnu Evropu: Jasna Čaušević, Tel. ++49 179 524 35 38/+ 551
4990616 i Tilman Zülch, Tel. 0151 1530 9888. Kratak sažetak najvažnijih 
pravnih argumenata može se zatražiti od advokata na tel. ++31 (0)20 574 74
52; Fax: +31 (0) 20 574 74 75/, www.vandiepen.com

